
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2006 թվականի նոյեմբերի 2-ի «Հայաստանի Հանրապետության մարզերի առողջապահության համակարգերի օպտիմալացման ծրագրերը հաստատելու մասին» N 1911-Ն որոշման մեջ կատարել հետևյալ լրացումները և փոփոխությունները.
1) որոշման N 5 հավելվածի Հայաստանի Հանրապետության Լոռու մարզի առողջապահության համակարգի օպտիմալացման ծրագրի`
ա. «I.Վանաձոր քաղաք» բաժինը լրացնել հետևյալ բովանդակությամբ 14-րդ և 15-րդ կետերով.
«14. Վերակազմակերպել «Վանաձորի թիվ 4 պոլիկլինիկա» և «Վանաձորի թիվ 1 պոլիկլինիկա» պետական փակ բաժնետիրական ընկերությունները` «Վանաձորի թիվ 4 պոլիկլինիկա»  պետական փակ բաժնետիրական ընկերությունը միացնելով «Վանաձորի թիվ 1 պոլիկլինիկա» պետական փակ բաժնետիրական ընկերությանը:
15. «Վանաձորի թիվ 1 պոլիկլինիկա», «Գուգարք կենտրոնական պոլիկլինիկա», «Վանաձորի թիվ 3 պոլիկլինիկա» և «Վանաձորի թիվ 5 պոլիկլինիկա» պետական փակ բաժնետիրական ընկերություններում կատարել կառուցվածքային փոփոխություններ` ընկերությունների կազմում գործող գինեկոլոգիական կաբինետները տեղափոխել «Վանաձորի բժշկական կենտրոն» փակ բաժնետիրական ընկերություն` ընկերության նոր մասնաշենքի շահագործումից հետո մեկամսյա ժամկետում:»,
բ. «II. Թումանյանի տարածաշրջան» բաժնում 1.1 կետում «ծննդատան մասնաշենքը` 2376 քառ. մետր» բառերը փոխարինել «ծննդատան մասնաշենք՝ 2035.1 քմ, պահակատուն՝ 11.2 քմ, ենթակայան՝ 7.2 քմ, պարիսպ՝ 45.9քմ» բառերով,  
գ. «II. Թումանյանի տարածաշրջան» բաժինը լրացնել հետևյալ բովանդակությամբ 8-րդ կետով. 
«8. «Դսեղի առողջության կենտրոն» պետական փակ բաժնետիրական ընկերությունում իրականացնել միայն ամբուլատոր ծառայություն՝ փակելով ընկերության ծննդօգնության 5 մահճակալանոց հիվանդանոցային մասը:» 
դ. «III. «Տաշիրի տարածաշրջան» բաժնի 4-րդ կետը շարադրել հետևյալ խմբագրությամբ. 
«4. «Մեծավանի առողջության կենտրոն» փակ բաժնետիրական ընկերության 10 մահճակալանոց հիվանդանոցային մասը փակել:»:
ե. «Դսեղի առողջության կենտրոն» և «Մեծավանի առողջության կենտրոն» պետական փակ բաժնետիրական ընկերությունների հիվանդանոցային մասերի գույքը կոնսերվացնել՝ հետագայում մարզում վերաբաշխում կատարելու նպատակով:
զ. «V. Ստեփանավանի տարածաշրջանի» բաժինը լրացնել հետևյալ բովանդակությամբ 4.1, 4.2, 4.3 և 4.4-րդ կետերով.
«4.1. Լուծարել «Կուրթանի առողջության առաջնային պահպանման կենտրոն», «Ագարակի առողջության առաջնային պահպանման կենտրոն», «Գյուլագարակի առողջության առաջնային պահպանման կենտրոն», «Գարգառի առողջության առաջնային պահպանման կենտրոն» պետական ոչ առևտրային կազմակերպությունները: 
«4.2. «Ստեփանավանի բժշկական կենտրոն» փակ բաժնետիրական ընկերության կազմում ստեղծել Կուրթանի. Ագարակի, Գյուլագարակի, Գարգառի բուժակ-մանկաբարձական կետեր:
 «4.3. «Կուրթանի առողջության առաջնային պահպանման կենտրոն», «Ագարակի առողջության առաջնային պահպանման կենտրոն», «Գյուլագարակի առողջության առաջնային պահպանման կենտրոն», «Գարգառի առողջության առաջնային պահպանման կենտրոն» պետական ոչ առևտրային կազմակերպություններին ամրացված գույքը հետ վերցնել և ներդնել «Ստեփանավանի բժշկական կենտրոն» փակ բաժնետիրական ընկերության կանոնադրական կապիտալում բաժնետոմսերի թողարկման և տեղաբաշխման միջոցով:
	4.4. Լրացուցիչ բաժնետոմսերի թողարկման և տեղաբաշխման միջոցով ավելացնել «Ստեփանավանի բժշկական կենտրոն» փակ բաժնետիրական ընկերության կանոնադրական կապիտալը: «Կուրթանի առողջության առաջնային պահպանման կենտրոն», «Ագարակի առողջության առաջնային պահպանման կենտրոն», «Գյուլագարակի առողջության առաջնային պահպանման կենտրոն», «Գարգառի առողջության առաջնային պահպանման կենտրոն» պետական ոչ առևտրային կազմակերպություններից հետ վերցված գույքը հանձնել «Ստեփանավանի բժշկական կենտրոն» փակ բաժնետիրական ընկերությանում ստեղծված բուժակ-մանկաբարձական կետերին:»:  
է. «V. Ստեփանավանի տարածաշրջան» բաժնի 5-րդ կետի երկրորդ պարբերությունը շարադրել հետևյալ  խմբագրությամբ. 
«Օպտիմալացման ծրագրի արդյունքում Հայաստանի Հանրապետության Լոռու մարզում կգործեն`
մեկ հիվանդանոց` Վանաձոր քաղաքում (ինֆեկցիոն հիվանդանոց),
չորս պոլիկլինիկա` Վանաձոր քաղաքում,
մեկ նեղ մասնագիտացված (հոգենյարդաբանական) դիսպանսեր` Վանաձորում,
մեկ Լոռու մարզային արյան փոխներարկման կայան` Վանաձորում,
հինգ բժշկական կենտրոն տարածաշրջաններում (Ալավերդի, Ստեփանավան, Սպիտակ, Տաշիր և Վանաձոր),
երեք առողջության կենտրոն` Մեծավանում, Դսեղում և Մեծ Պարնիում»:
2. Հայաստանի Հանրապետության Լոռու մարզպետին`
1) մինչև 2016 թվականի հունիսի առաջին տասնօրյակը իրականացնել սույն որոշումից բխող աշխատանքները` Հայաստանի Հանրապետության քաղաքացիական օրենսգրքի  և «Բաժնետիրական ընկերությունների մասին» Հայաստանի Հանրապետության օրենքի պահանջներին համապատասխան, 
2) մինչև 2016 թվականի հուլիսի առաջին տասնօրյակը ապահովել կազմակերպությունների կանոնադրություններում սույն որոշումից բխող փոփոխությունների կատարումը,
3) կազմակերպել կատարված փոփոխությունների պետական գրանցման գործընթացը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

1. Ընթացիկ իրավիճակը և իրավական ակտի ընդունման անհրաժեշտությունը

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ եվ փոփոխություններ կատարելու մասին»  ՀՀ կառավարության որոշման նախագծի մշակումը պայմանավորված է առողջապահության ոլորտում ընթացող բարեփոխումների և իրավական դաշտի ներդաշնակեցմամբ:
ՀՀ Լոռու մարզում առավել որակյալ և մատչելի բուժսպասարկում ապահովելու համար ՀՀ Լոռու մարզպետարանի կողմից ՀՀ առողջապահության նախարարություն ներկայացվել է գրություն մի շարք առողջապահական կազմակերպություններում կառուցվածքային փոփոխություններ կատարելու անհրաժեշտության վերաբերյալ: 
 ՀՀ Լոռու մարզի մի շարք առողջապահական կազմակերպություններում կառուցվածքային փոփոխություներ կատարելու նպատակահարմարության ուսումնասիրության նպատակով ՀՀ առողջապահության նախարարի հրամանով ստեղծվել է աշխատանքային խումբ, որն իրականացրել է տեղում ուսումնասիրություն:
Ուսումնասիրությունից պարզվել է, որ Վանաձորի թիվ 4 պոլիկլինիկան  Վանաձորի թիվ 1 պոլիկլինիկային միավորելու արդյունքում ակնկալվում է վարչատնտեսական անձնակազմի կրճատում, որի դեպքում կբարելավվի «Վանաձորի թիվ 1 պոլիկլինիկա» ՊՓԲԸ-ի ֆինանսական վիճակը, կտնտեսվի 10-12 մլն դրամ: Արդյունքում, «Վանաձորի թիվ 4 պոլիկլինիկա» ՊՓԲԸ-ի նեղ մասնագետների կողմից ազգաբնակչության մատուցվող բժշկական օգնությունը կդառնա առավել որակյալ, մատչելի և հասանելի: Նախատեսվող կառուցվածքային փոփոխությունների արդյունքում կստեղծի բարենպաստ պայմաններ` կազմակերպության կառավարման և բժշկական օգնության ու սպասարկման որակի բարելավման համար: 
 «Ագարակի առողջության առաջնային պահպանման կենտրոն» ՓԲԸ-ն, «Գարգառի առողջության առաջնային պահպանման կենտրոն» ՊՈԱԿ-ն, «Գյուլագարակի առողջության առաջնային պահպանման կենտրոն» ՓԲԸ-ն և «Կուրթանի առողջության առաջնային պահպանման կենտրոն» ՊՈԱԿ-ի միավորումը «Ստեփանավանի բժշկական կենտրոն» ՓԲԸ-ին ևս նպատակահարմար է, քանի որ կենտրոնների միավորումը Ստեփանավանի ԲԿ-ի համար կստեղծի բարենպաստ պայմաններ, կբարելավվի կառավարելիությունը, կազմակերպության ֆինանսական վիճակը: 
Ելնելով ուսումնասիրության արդյունքներից, աշխատանքային խումբը հավանություն է տվել առաջարկվող կառուցվածքային փոփոխություններին` նկատի ունենալով, որ դրա արդյունքում կունենանք առավել արդյունավետ կառավարում, որակյալ, մատչելի և հասանելի բժշկական օգնություն ու սպասարկում, ինչպես նաև ֆինանսական ծախսերի նվազեցում: 
Արդյունքում առաջացել է Հայաստանի Հանրապետության կառավարության 2006 թվականի նոյեմբերի 2-ի թիվ 1911-Ն որոշմամբ հաստատված Հայաստանի Հանրապետության լոռու մարզի առողջապահության համակարգի օպտիմալացման ծրագրում համապատասխան փոփոխություններ կատարելու անհրաժեշտությունը:

2. Առաջարկվող կարգավորման բնույթը

Նախագծով նախատեսվում է «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ կատարել լրացումներ` «Վանաձորի թիվ 4 պոլիկլինիկա» ՊՓԲԸ-ն միավորելով «Վանաձորի թիվ 1 պոլիկլինիկա» ՊՓԲԸ-ին, իսկ «Կուրթանի առողջության առաջնային պահպանման կենտրոն», «Ագարակի առողջության առաջնային պահպանման կենտրոն», «Գյուլագարակի առողջության առաջնային պահպանման կենտրոն», «Գարգառի առողջության առաջնային պահպանման կենտրոն» պետական ոչ առևտրային կազմակերպությունները միավորելով «Ստեփանավանի բժշկական կենտրոն» փակ բաժնետիրական ընկերությանը, ինչպես նաև կատարել նշված լրացումների բովանդակությունից բխող այլ անհրաժեշտ փոփոխություններ:
1. Վանաձոր քաղաքի հինգ պոլիկլինիկաներում գործող կանանց կոնսուլտացիաների /մանկաբարձագինեկոլոգիական կաբինետներ/ միավորումը «Վանաձորի բժշկական կենտրոն» ՓԲԸ-ի մանկաբարձագինեկոլոգիական բաժանմունքին: «Վանաձորի բժշկական կենտրոն» ՓԲԸ-ի ծննդատան նոր կառուցվող մասնաշենքը իր շենքային պայմաններով և հագեցվածությամբ հնարավորություն կտա ապահովել Վանաձոր քաղաքի և Գուգարքի տարածաշրջանի կանանց առավել որակյալ բուժսպասարկումը: Կենտրոնացված ծննդատանը կկազմակերպվի լիարժեք, բազմակողմանի, առավել որակյալ և հետևողական բուժօգնություն և սպասարկում: Շատ կարևոր է հղիների նկատմամբ շարունակական հսկողության իրականացումը՝ հղիության սկզբից մինչև ծննդալուծում:
 «Վանաձորի թիվ 4 պոլիկլինիկա» ՓԲԸ-ն սպասարկում է 16490 ազգաբնակչություն, սակայն ունի կադրային հագեցվածության խնդիր: Բացի թաղամասային մանկաբույժից և թերապևտից, գրեթե բոլոր նեղ մասնագիտական  և ախտորոշիչ ծառայությունները կազմակերպվում են «Վանաձորի թիվ 1 պոլիկլինիկա» ՊՓԲԸ-ում՝ պայմանագրային սկզբունքով,  որի հետևանքով հաճախ առաջանում են կրեդիտորական պարտքեր: Առաջացած պարտքերը զարգացման հնարավորություն չեն տալիս «Վանաձորի թիվ 4 պոլիկլինիկա» ՊՓԲԸ-ին: 
Միավորման պարագայում այն կգործի նույն մասնաշենքում, որպես «Վանաձորի թիվ 1 պոլիկլինիկա» ՊՓԲԸ-ի մասնաճյուղ և «Վանաձորի թիվ 1 պոլիկլինիկա» ՊՓԲԸ-ի մասնագետները արդեն տեղում կիրականացնեն համապատասխան բուժօգնություն: Կբարելավվի բուժսպասարկման որակը: Կվերանան նաև ադմինիստրատիվ մասի համար նախատեսված ծախսերը: Ընդհանուր առմամբ տնտեսումները կկազմեն տարեկան մոտ 5-7 մլն դրամ:
2. «Կուրթանի առողջության առաջնային պահպանման կենտրոն», «Ագարակի առողջության առաջնային պահպանման կենտրոն», «Գյուլագարակի առողջության առաջնային պահպանման կենտրոն», «Գարգառի առողջության առաջնային պահպանման կենտրոն» պետական ոչ առևտրային կազմակերպությունները «Ստեփանավանի բժշկական կենտրոն» փակ բաժնետիրական ընկերությանը միավորումը: Վերոնշյալ ԱԱՊԿ-ները սպասարկում են մինչև 2000 ազգաբնակչություն,  ցուցաբերում են միայն առաջնային բժշկական օգնություն և սպասարկում /տնօրենները մասնագիտությամբ տեղամասային թերապևտներ են/, 0-18 տարեկան մանկական ազգաբնակչությունը  հավաքագրվում և սպասարկվում է հիմնականում «Ստեփանավանի բժշկական կենտրոն» փակ բաժնետիրական ընկերության կողմից: Շտապ օգնությունը, նեղ մասնագիտական, դիսպանսերային, լաբորատոր գործիքային-ախտորոշիչ ծառայությունները ևս կատարվում են «Ստեփանավանի բժշկական կենտրոն» ՓԲԸ-ի կողմից: Այս ընկերությունների ֆինանսական միջոցները չեն բավարարում նորմալ գործունեության, որակյալ բուժսպասարկում և դեղապահովում իրականացնելու համար, առաջանում են կրեդիտորական պարտքեր:


3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի կառուցվածքային ստորաբաժանումների աշխատակիցները:




4. Ակնկալվող արդյունքը
Իրավական ակտի ընդունումը հնարավորություն կտա «Վանաձորի թիվ 1 պոլիկլինիկա» ՊՓԲԸ-ում և «Ստեփանավանի բժշկական կենտրոն» փակ բաժնետիրական ընկերությունում ապահովել առողջապահական ցուցանիշների բարելավումը, տարածքի ազգաբնակչությանը մատուցվող բժշկական օգնության և սպասարկման ծառայությունների առավել որակյալ լինելը, մատչելիությունը և հասանելիությունը, բուժօգնության օպտիմալացման արդյունքում խնայված ֆինանսական միջոցները ուղղել բժշկական կազմակերպությունների զարգացման միջոցառումների վրա` սարքավորումների ձեռքբերում, շենքային պայմանների բարելավում, բուժանձնակազմի բարելավում:


 
































ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ եվ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1911-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացումներ եվ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ընդունման անհրաժեշտություն չի առաջանա:



ՀՀ ԱՌՈՂՋԱՊԱՀՈՒԹՅԱՆ 
ՆԱԽԱՐԱՐ`	 	    					     ԱՐՄԵՆ ՄՈՒՐԱԴՅԱՆ

